HENNENMAN PRIMêRE SKOOL

 ASSESSERINGSBELEID
Die beleid van hierdie skool stem ooreen met die Nasionale Assesseringsbeleid 
1. Assessering
1.1 Deurlopende Assessering  (Sluit klastoetse en formele toetse in)
1.2 Formele Toetse en Eksamens 
1.1 Deurlopende Assessering

Assessering word deurlopend in elke leerarea, volgens elke leerarea se voorskrifte gedoen.  Verskillende take word in elke leerarea gedoen.  Dit sluit ook formele toetse in.  Elke onderwyser is verantwoordelik om hom/haar deeglik van  die voorskrifte vir die betrokke leerarea te vergewis.  Daar moet deeglik rekordering van al die assesseringstake gehou word.  Die assesseringstake moet ook duidelik sigbaar wees in die leerdersportefeuljes, sowel as in die onderwysersportefeuljes.  Die take van die leerders moet ooreenstem met diè van die onderwysers.  Daar moet ‘n opsomming van al die assesseringstake in die leerdersportefeuljes en die onderwysers-

portefeuljes wees.  
Die puntestate van die verskillende onderwysers, wat die deurlopende assessering aandui, moet een keer per kwartaal deur die vakhoofde gekontroleer word.
1.2 Formele toetse en eksamens

· Formele toetse vorm deel van deurlopende assessering.  Elke onderwyser bepaal self ‘n datum waarop toetse in elke leerarea geskryf word.  Daar mag egter nie meer as twee formele toetse op een dag deur die leerders geskryf word nie.  Alle formele toetse moet netjies getik en afgerol word, en deur die vakhoof gekontroleer word. Formele toetse moet by deurlopende assesseringstake geliaseer word.  
· Eksamens word twee maal per jaar geskryf en wel in die tweede en vierde kwartaal.  Eksamenvraestelle  moet netjies getik en afgerol word en vergesel wees van ‘n  memorandum.  Al die vraestelle moet betyds in die kluis gebêre word. Die graad 5 -7 leerlinge skryf in die saal en daar moet ten alle tye deeglik toesig gehou word.   Indien ‘n leerling oneerlik is, word die vraestel gevat en die leerling verbeur die punte.  Die leerling se ouers sal ook in kennis gestel word.

Met die assessering word daar gepoog om die leerders deurlopend te assesseer en hulle kennis te toets en vaardighede te ontwikkel. Met deurlopende assessering word daar ook gekyk na ‘n leerder se vordering, en indien dit nie na wense is nie word die leerder deel van ‘n didaktiese program.  Indien ‘n leerder steeds aan die einde van die jaar nie aan al vereistes voldoen om te slaag nie, en nog nie in die fase gedruip het nie moet ‘n toestemmingsbrief van die ouers verkry word, om die jaar te herhaal.   Dit moet ten alle tye in die kind se belang wees om te herhaal.  

